
Dun Pawl Sciberras
Il-Parabboli tan-naghga u d-drakma mitlufin (Lq 15, 1-10)

Introduzzjoni

Bhal kull parabbola ohra (“parabbola gejja mill-Grieg parabole, li tfisser “paragun’,
“konfront”), il-Parabbola mitlufa hija storja aktarx qasira, mehuda mill-hajja ta’ kuljum,
mahsuba biex tqajjem f’min jisma’ l-istorja shiha mistoqsijiet dwar il-hajja u l-mod kif

gieghed igib ruhu, tmisslu
l-kuxjenza u ggieghlu jiehu
pozizzjoni.

Id-dettalji huma mahsuba

biss biex jaghmlu parti mill-
istorja shiha, mhux biex jigu
interpretati wiehed wiehed,
ghax parabbola mhix allegorija.
Parabbola aktarx tispi¢ca bi
tmiem kurjuz jew li jwassal
messagg wiehed, l-iktar I-iktar
tnejn, li hu l-kontra ta’ dak i
hu normalment mistenni jew
accettat normalment fil-hajja ta’
kuljum.

Id-dahla ta’ Luqa
ghall-parabbola

Il-versi 1-3 jaghtu l-ghan li
ghalih se tinghad il-parabbola:
Gest jaf li biex iressaq lill-
bnedmin lejn Alla mill-gdid, u
joffrilhom is-salvazzjoni, irid
ikun maghhom, f’nofshom. Irid
jiekol u jaghmilha maghhom,
anke jekk huma pubblikani u
midinbin. Din kienet kwistjoni
li 1-Knisja tal-bidu thabtet
qatigh u rriflettiet hafna biex
accettatha hi stess u poggietha
fil-prattika. Ma ninsewx, nghidu
ahna, l-episodju fundamentali
u programmatiku ta’ Pietru

u Kornelju, li fuqu mbaghad
inbidlet il-policy tal-Knisja
fil-Kon¢ilju ta’ Gerusalemm.
II-Knisja ma tista’ qatt tkun
l-istrument f’idejn Gesu biex
iwassal is-salvazzjoni lil kulhadd
- hadd eskluz - jekk mhijiex
lestha li tmur ghand kulhadd.

Fil-kaz tal-pubblikani u
l-midinbin, huma kienu
geghdin jaccettaw lil Gesti u
allura s-salvazzjoni li ried u
kien mibghut biex iwasslilhom.
L-ohrajn jidhrilhom li jafu ahjar

u Gestt ma jmissux jaghmel kif
jaghmel. Gestt huwa pprezentat
bhala dak li hu ghal kollox
kontra l-eskluzjoni tal-midinbin
minn hajtu. Fil-fatt diga tidher
differenza kbira bejn Gesu u
1-Farizej. Il-kelma “Farizew”
minnha nfisha tfisser “maqtugh’,
f’zewg sensi: li hu maqtugh mill-
ohrajn minhabba t-tip ta’ hajja
li jghix biex ikun ta’ ezempju
ghalihom, imma wkoll maqtugh
mill-ohrajn biex ma jitniggisx
minnhom minhabba l-hafna
ligijiet ta’ purita li kien ihaddan
bhala Farizew.

It-tgemgim ta’ dawn il-Farizej

u l-kittieba li jissemma fil-v.2
kien tgemgim serju hafna.
Fl-Iskrittura t-tgemgim
mhuwiex dizapprovazzjoni ta
metodi, gosti, kontenut! Huwa
dizapprovazzjoni tal-ghazla
min-naha ta’ Alla ta’ Gest jew
tal-maghzula tieghu — Mose,
nghidu ahna. Huwa tgemgim
dirett kontra Alla. Mela l-ghan
tal-parabbola jiehu dimensjoni
ferm ikbar mill-fatt biss ta’

Gesu li jiggustifika l-metodu u
l-missjoni tieghu - huwa difiza u
gustifikazzjoni tal-pjan u r-rieda
nfushom ta’ Alla!

Wiehed mis-sisien li fughom
hija mibnija l-parabbola huwa
l-universalita tas-salvazzjoni,
li f’Luqa hija suggett trattat
bil-kbir. Is-salvazzjoni hija
ghal kulhadd, u huwa Alla li
jrid hekk. Nghidu ahna: meta
nqabblu I-missjoni ta’ Gwanni
1-Battista bhala prekursur

ta’ Gesl 1-Messija fit-tliet
Evangelisti Sinottici (Mattew,
Mark u Luqa), nistghu naraw
kemm Lugqa jaghmel minn
kollox biex iwassal dan il-

messagg. Nafu li Mark kiteb
l-ewwel; Mattew u Luga
hadu minn Mark. X'ghamlu

bdak li hadu minn Mark,
jaghtina stampa tajba ta’ fejn
riedu jitfghu l-enfasi. Anzi,

terga, hawnhekk ghandna
1-Evangelisti jikkwotaw lil
Izaija:

Mt3,1-3

'Fdawk il-jiem deher
Gwanni |-Battista
jippriedka fid-dezert tal-
Lhudija *u jghid:

“Indmu, ghax is-Saltna tas-
Smewwiet waslet.”

’ Ghax ghalih kien inghad
permezz tal-profeta Izaija,
meta qal:

‘Lehen ta’ wiehed jghajjat
fid-dezert: Hejju t-triq
tal-Mulej, iddrittaw il-
moghdijiet tieghu.

Mk 1,1-3

'11-Bidu ta’ I-Evangelju ta
Gesu Kristu 1-Iben ta’ Alla,

*bhalma hu miktub fil-ktieb
ta’ Isaija I-profeta, “Ara, jien
nibghat qablek il-habbar
tieghi biex ihejji trigtek.
’‘Lehen ta’ wiehed jghajjat
fid-dezert: Hejju t-triq
tal-Mulej, iddrittaw il-
moghdijiet tieghu’

Lq3,3-6

3U gie (Gwanni |-Battista)
fl-inhawi kollha ta’ madwar
il-Gordan, ixandar
maghmudija ta’ ndiema
ghall-mahfra tad-dnubiet,

* kif hemm imnizzel fil-
ktieb tal-profeziji ta’ Isaija:

‘Lehen ta’ wiehed jghajjat
fid-dezert: Hejju t-triq
tal-Mulej, iddrittaw il-
moghdijiet tieghu.

> Kull wied jimtela u gholja
titbaxxa, il-moghdijiet
mghawga jiddrittaw, u
t-triqat imharbta jitwittew.
¢U l-bnedmin kollha jaraw
is-salvazzjoni ta’ Alla’

Luqa jikkwota wkoll - bhal
Mark u Mattew - lil Izaija 40,
3-4, imma jibga’ jikkwota I-v.5
wkoll ... ghax hemm ghandu
s-suggett tal-universalita
tas-salvazzjoni wkoll. Allura
jinkludiha ma’ dak li jikkwota
Mark (u Mattew).

Mod iehor kif Luqa jenfasizza
l-universalita tas-salvazzjoni
huwa bdawk li jissejhu
d-doublets Lukani. Doublets
huma zewg stejjer, imqeghdin
wara xulxin, jew paralleli ma’
xulxin. Luqa fid-doublets tieghu
jinkludi stejjer li fihom ragel

u mara huma l-protagonisti:
thabbira lil Zakkarija u thabbira
lil Marija; I-anzjani Xmun u
Anna fit-Tempju; ir-rakkonti

provokattivi ta’ Naghaman
tas-Sirja (pagan u marid bil-
gdiem) ul-Armla (mara, pagana
u armla) ta’ Sarefta ta’ Sidon.
I1-mara milwija mfejqa nhar

ta’ Sibt (kap 13) u r-ragel b'idu
niexfa, li wkoll jitfejjaq nhar ta’
Sibt (kap 14). Is-salvazzjoni ma
taghmilx differenza bejn ragel u
mara!

L-istess tema ta’ dak li joffri

Alla lill-midinbin mitlufa Luga
jirrisolviha b’zewg parabboli fejn
raghaj (ragel) tintiliflu naghga,
u mara tad-dar (mara) tintilfilha
drakma. Dak li jaghmel ir-
raghaj u dak li taghmel il-mara
huwa l-istess ... u l-ferh tat-tnejn
meta jsibu dak i tilfu huwa
rrakkuntat bl-istess kliem ezatt.



II-vv.4 u 8 - “min hu dak
fostkom, li ... ma ... ” u “min hi
dik il-mara, li ... ma ..” Fil-Grieg
hija sentenza mibnija bmod

¢ar hafna ta’ mistogsija li titlob
twegiba pozittiva: iva, kull raghaj
fostna jaghmel hekk; kull mara
tad-dar taghmel hekk! Allura
z-zewg parabboli nnifishom
iwasslu lis-semmiegha biex

diga jaccettaw id-dinamika

li gieghed jipprezenta Gest.
Iz-zewg konkluzjonijiet ghaz-
zewg parabboli - li Gesti fihom
japplika dak li jaghmel kull ragel
u mara ghal dak li jaghmel Alla

huma l-istess, u fl-istess hin
jispjegaw lil xulxin. Jghaqqad
flimkien iz-zewg parabboli

u dak li jaghmel Alla Luqa
jaghtina I-ferh li jhossu r-raghaj,
il-mara u Alla. Luqa ma jghidx
kemm jifrah Alla, imma kemm
ikun hemm ferh fis-sema ghal
midneb wiehed li jindem. II-
kelma sema, li fil-Lhudi huwa
plural (xemajim, smewwiet), hija
isem iehor flok l-isem ta’ Alla.

Allura min jisma’ I-parabboli
jrid bilfors jaccetta l-logika
taghhom, japplika l-konkluzjoni

ghal dak li jaghmel Alla ... u
jisfida lilu nnifsu jekk hu hux
qieghed igib ruhu fil-hajja kif
igib ruhu Alla bhalma r-raghaj
igib ruhu man-naghga u
l-mara mad-drakma li ntilfu:

b’insistenza kbira biex isibhom,
u bferh kbir hekk kif isibhom.

Imma hemm punt iehor li
l-parabboli u I-konkluzjonijiet
iwasslu ... uli min jismaghhom
irid jgharbel il-kuxjenza jekk
hux jaghmel hekk hu wkoll.
II-parabboli jaghtu d-dettalji

ta’ x’jaghmel ir-raghaj u

l-mara malli jsibu n-naghga u
d-drakma: isejhu lill-hbieb u
lill-girien, biex jifirhu maghhom
ghax sabuhom. Ir-raghaj u
l-mara jdahhlu fil-ferh bla qies
(u sproporzjonat) taghhom
lill-ohrajn. Ma jifirhux huma
biss. Imma ninnutaw li dawn
l-ohrajn huma “hbieb u girien”.
Applikati ghal Alla u l-ferh
tieghu, Hu jdahhal f'dak il-ferh
ukoll lill-hbieb u I-girien. Jekk
il-parabboli huma rrakkuntati
lill-Farizej u 1-kittieba (ara l-v.1),
Lugqa qgieghed jghid li ghal Gesu
anke l-Farizej u I-kittieba huma
megqjusa bhala hbieb u girien.

“Intom hbieb u girien; intom

ta’ gewwa: ejja nifirhu flimkien
li I-pubblikani u I-midinbin
qeghdin jersqu lejja bi hgarhom
biex jisimghu I-kelma ta’
salvazzjoni, fejqan u helsien
tieghi!” Dan li jrid jghid Gesu
lill-Farizej u lill-kittieba bil-
parabbola.

o il-pregudizzji lil Gest u
lill-Evangelisti jaghtuhom wisq
gewwa! It-terminu “pubblikani”
huwa generalment abbinat ma’

“midinbin”. F’sens letterarju
tfisser “il-pubblikani LI HUMA
midinbin” ... u mhux kollha
kienu hekk!! Zakkew huwa kaz
tipiku, u Zakkew kien Kap tal-
Pubblikani. Imma ismu stess,
Zakkaj bil-Lhudi, ifisser proprju
“innocenti”! Il-pregudizzji
kienu jkissru I-komunitajiet ...
u ghadhom ikissruhom, u lill-
Knisja!

o il-Farizej u 1-Kittieba ma
kellhomx problema dwar 1-ikel
u l-ikliet tal-Pubblikani, imma
li Gesti, Lhudi u Mghallem,
jithallat u jkun ta’ gewwa
maghhom;

o id-dettalji tal-parabboli
jridu jinqraw fil-kwadru wiesa
tal-messagg shih: sproporzjon
tat-tfittxija ghal dak li ntilef. U
sproporzjon ghall-ferh li wrew
ir-raghaj u I-mara ghas-sejba:
nefqu hafna iktar minn dak

li sabu biex jifirhu mal-girien
u I-hbieb. Ghax fil-mentalita
Lhudija ma tifrahx ma’ hbiebek
jekk mhux billi taghmel festa;

o iz-zewg parabboli jsibu
r-resolution taghhom fil-ferh
id-dar: ir-raghaj ma jihux
in-naghga lura mal-bgjja tal-
merhla imma d-dar; il-mara
tiknes u tfittex id-dar. Alla
jhossu f’postu hafna meta
l-midneb jerga’ lejn id-dar; kif
nghidu bl-Ingliz: he feels at
home; u jrid li I-midneb ihossu
hekk hu wkoll;

« li tfittex naghga fid-dezert
u drakma fl-art harxa ta’ djar
Lhud turi ftit mill-isforz li jsir
biex jinstabu, u minn kemm
hu prezzjuz dak li ntilef ghal
min ifittex: l-istess jigri fis-
smewwiet!!

o il-midneb jaghmel il-parti
tieghu: Alla jhobb lill-midneb
kif inhu biex jurih li jemmen fil-
qawwa li hemm fih li jsir ahjar!

o il-paragun ma jistax jittieched
letteralment: huwa tip ta’
paragun imsejjah gezera xava

- a minore ad maius - fir-regoli
ta’ I-interpretazzjoni Rabbinika.
Fil-fatt il-parabbola tad-drakma
tispjega dan il-paragun (“ikun
hemm ferh iktar ghal wiehed
midneb li jindem milli ghal

99 li ma ghandhomx bzonn ta’
ndiema” spjegat minn “I-istess
terh ikun hemm ghal midneb
wiehed li jindem”. Dan il-
paragun ma jfissirx li ahjar tkun
naghga li tlaqt mill-bqjja tal-
merhla jew drakma mitlufa, jew

midneb! Ifisser li wkoll jekk inti
midneb, Alla ma jqisekx inqas
minn dawk li huma tajbin. Ghal
Alla kemm it-tajbin u kemm il-
midinbin huma wliedu gheziez.

Konkluzjoni

Alla jinteressah hafna li
1-bnedmin kollha jkunu wliedu
l-aktar mahbuba u li hu jkun
Missier ghalihom kollha. Jekk
xi hadd minnhom jitbieghed
minnu jixtieq jarah jerga’ lura fi
hdanu. Alla mhux li jikkastiga
lill-midneb irid imma li
l-midneb jaghraf sewwa kemm
imhabba tilef meta tbieghed, u
jerga’ lura halli jkompli jgawdi
dik I-imhabba.




